ՀԻՄՆԱՎՈՐՈՒՄ

«ՕԶՈՆԱՅԻՆ ՇԵՐՏԸ ՔԱՅՔԱՅՈՂ ՆՅՈՒԹԵՐԻ ԵՎ ՀԻԴՐՈՖՏՈՐԱԾԽԱԾԻՆՆԵՐԻ ԱՌԱՔՄԱՆ ԹՈՒՅԼՏՎՈՒԹՅԱՆ ԷԼԵԿՏՐՈՆԱՅԻՆ ԵՂԱՆԱԿՈՎ ՏՐԱՄԱԴՐՄԱՆ ԿԱՐԳԸ ՍԱՀՄԱՆԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ ՎԵՐԱԲԵՐՅԱԼ

1. Ընթացիկ իրավիճակը և իրավական ակտի ընդունման անհրաժեշտությունը.

Հայաստանի Հանրապետությունում առաքման թույլտվությունը (լիցենզիա, եզրակացություն) տրամադրվում է բացառապես թղթային տարբերակով, ինչը ժամանակակից տեխնոլոգիաների դարաշրջանում բիզնեսի կազմակերպման համաշխարհային տեմպերին համարժեք չէ: Ուստի իրավական ակտի նախագծով փորձ է արվում կատարել քայլ առաջ՝ ապահովելով արագ, դյուրին և արդյունավետ իրավակարգավորում: 
Նախագծի ընդունման անհրաժեշտությունը պայմանավորված է «Օզոնային շերտի պահպանության մասին» օրենքի ընդունմամբ, որի 8-րդ հոդվածի 10-րդ մասը նախատեսում է կառավարության կողմից սահմանված առաքման թույլտվության տրամադրման էլեկտրոնային կարգ: Օրենքում ամրագրված նոր իրավակարգավորումները բխում են ոլորտի արդիականացման և բիզնես միջավայրի բարելավման հրամայականից և Հայաստանի կառավարության ոլորտային քաղաքականությունից: 

2. Առաջարկվող կարգավորման բնույթը

Այս բնագավառում Հայաստանի Հանրապետությունը շարունակում է կատարել բարեփոխումներ և արդիականացումներ, որոնք բխում են ժամանակակից տնտեսական և տնտեսավարման ռիթմից, կանոններից՝ հարմարավետ պայմաններ ստեղծելով ռեզիդենտ և ոչ ռեզիդենտ տնտեսավարողների՝ գործարար համայնքի համար: 
Կարգավորումը հնարավորություն կընձեռի առանց խափանումների և խոչընդոտների, արագ, հարմարավետ և բարձր արդյունավետությամբ ապահովելու հասարակական հարաբերությունների ծագումն ու դադարեցումը:

3. Նախագծի մշակման գործընթացում ներգրավված ինստիտուտները և անձինք

Նախագիծը մշակվել է շրջակա միջավայրի նախարարության կողմից:

4. Ակնկալվող արդյունքը.

Գործող ոլորտային ներպետական օրենսդրության կատարելագործում, իրավակարգավորումների անխափանություն ու դրանց արդյունավետության բարձրացում:

5. Տեղեկատվություն լրացուցիչ ֆինանսական միջոցների անհրաժեշտության և պետական բյուջեի եկամուտներում և ծախսերում սպասվելիք փոփոխությունների մասին.

«Օզոնային շերտը քայքայող նյութերի և հիդրոֆտորածխածինների առաքման թույլտվության էլեկտրոնային եղանակով տրամադրման կարգը սահմանելու մասին» Հայաստանի Հանրապետության կառավարության որոշման նախագծի ընդունման կապակցությամբ լրացուցիչ ֆինանսական միջոցների անհրաժեշտություն չկա և պետական բյուջեի եկամուտներում և ծախսերում փոփոխություններ չեն նախատեսվում:

	
